Nafarroako Parlamentuko Mahaiak, 2012ko irailaren 3an egindako bilkuran, Eledunen Batzarrari entzun ondoren, erabaki hau hartu zuen, besteak beste:

1. Izapidetzeko onartzea Román Felones Morrás jaunak aurkeztutako galdera, Kulturako, Turismoko eta Erakunde Harremanetako Departamentuko aurrekontuek eta egitura organikoak 2008, 2009, 2010 eta 2011n izandako bilakaerari buruzkoa.

2. Nafarroako Parlamentuko Aldizkari Ofizialean argitara dadin agintzea.

3. Nafarroako Gobernuari igortzea, Legebiltzarreko Erregelamenduko 194. artikuluak agindutakoari jarraikiz, idatzizko erantzuna bidal dezan.

Iruñean, 2012ko irailaren 3an

Lehendakaria: Alberto Catalán Higueras

GALDERAREN TESTUA

Socialistas de Navarra parlamentu-taldeko foru parlamentari Román Felones Morrásek, Legebiltzarreko Erregelamenduko 188. artikuluan eta hurrengoetan ezarritakoaren babesean, zenbait argibide eskatzen ditu Kultura, Turismo eta Erakunde Harremanetako Departamentuaren egitura organikoaren inguruan.

Uztailaren 25ean, Nafarroako Gobernuaren webguneak berak Gobernuaren zenbait ekimen jaso zituen, bere egitura organikoan eginiko birmoldaketei eta aldaketei buruzkoak. Besteak beste, Kultura, Turismo eta Erakunde Harremanetako Departamentuaren egitura organiko berria jasotzen zuen.

Bestalde, Gobernuko lehendakariak behin eta berriro adierazi du azken asteotan zorroztasunez jardun behar dela eta Administrazioaren egiturak garai berrietara egokitu beharra dagoela.

Gauza nabaria da, berriz, departamentuari esleitutako diru-kopuru osoa nabarmen jaitsi dela azken urteotan, baina departamentuaren egitura organikoa ez da neurri berean murriztu.

Galdera idatziak:

1.- Departamentuaren aurrekontuen bilakaera, zuzendaritza nagusien eta zerbitzuen araberakoa, 2008an, 2009an, 2010etan eta 2011n.

2.- Departamentuaren egitura organikoaren bilakaera urte horietan.

3.- Egitura horrek egiten duen ehunekoa, urte horietako bakoitzean.

Iruñean, 2012ko uztailaren 27an

Foru parlamentaria: Román Felones Morrás

